
				এই পাতাটির মুদ্রণ সংশোধন করা প্রয়োজন। 
যষ্টিতম অধ্যায়
পোরসের সহিত যুদ্ধের বিবরণ (আলেকজান্দারের স্বীয় বিবরণ)-পোরসের সহিত আলেকজান্দারের
সহৃদয় ব্যবহার
পোরসের বিরুদ্ধে যুদ্ধ কিরূপে পরিচালিত হইয়াছিল আলেকজান্দার স্বীয় পত্রে তাহার বিবরণ প্ৰদান করিয়াছেন। তিনি বলেন,- দুই শিবিরের মধ্য দিয়া হাইড্যাসপিস নদী প্রবাহিত হইতেছিল এবং পোরস নদীর দিকে হস্তীগুলির মুখ রাখিয়া তাহাদিগকে সজ্জিত করিয়া নদীর পারাপারের পথ রক্ষা করিতেছিলেন। যাহাতে বৰ্বরের ক্রমশঃ নিৰ্ভয়ে তাহার গমনাগমন দর্শন করে তজ্জন্য আলেকজান্দার প্রত্যহ স্বীয় শিবিরে অত্যন্ত কোলাহল ও বিশৃঙ্খলতা করাইতেন। অবশেষে এক তমসাচ্ছন্ন ঝটিকাময়ী রজনীতে একদল পদাতিক ও নিৰ্বাচিত অশ্বারোহী লইয়া শত্রুর নিকট হইতে বহুদূরে অগ্রসর হইয়া নদীপার হইয়া এক বৃহৎ দ্বীপে উপস্থিত হইলেন। এই স্থানে তিনি সসৈন্যে আশ্রয়হীন অবস্থায় ভয়ঙ্কর ঝটিকার মধ্যে পড়িলেন, মুষলধারে বারিবর্ষণ হইতে লাগিল এবং যদিও তাহার চক্ষের সম্মুখে বহুসৈনিক বজ্ৰাঘাতে প্ৰাণত্যাগ করিল। তথাপি তিনি অগ্রসর হইয়া দ্বীপের অপর তীরে উপস্থিত হইলেন। বারিবর্ষণে হাইড্যাসপিসে তখন DDS DBBDBS SBBDDB DBB DDDS SDDD S BBD BBD হইয়াছে। নদীর এই নূতন গর্ভ পার হইবার সময়ে তলদেশ বন্ধুর ও পিচ্ছিল বলিয়া তিনি অতি কষ্টে পদ স্থির রাখিতে পারিলেন।

	        এই পাতাটি অন্য কোনো ভাষায় উপলব্ধ নয়।

